Legsaail Neec Degxangz

Meanh xaux lix legsaail neec ndeeul degxangz laail,
mizguanc deel guaail laauhhoh. Lix ngonz ndeeul, deel riuc
ndaix fah xax bail ndael ndongl faix laaux guehxamz. Deel
bail dangz ndael ndongl faix laaux deec, xic yius reenl saaml
duez gugt neec xaaux roox byaaic neeh neeh. Deel aul xax
ramc hooz hohdeec gueh gons, ieh xic aul faix neec dauc xas
soongl jauc gueh soml, daaus buc jauc ndingh eeul dungx
raangh. Ieh deel xic binl bail gool faix laaux heenz jongs

duez gugt neec deec, eemh meeh hohdeec dauc fih.

Guas ndaix gus ndeeul, meeh gugt deec bail ral mbahyaangz
haec leg deel genl daaus dauc dangz bais. Meeh gugt deec xic
aul mbahyaangz xus bas haec leg deel genl, reenl leg deel
miz ax bas, deel xic aul bas deel mbooil leg deel, reenl jauc
saaml duez leg deel mboodk bais. Xooix legsaail neec deec
qyuh byaail faix mbaadt reeul miz ndaix, xic reeul hingl

laaux.

Meeh gugt deec rooxnyiel, xic eemh bail byaail gool faix yius

reenl legsaail neec deec qyuh byaail gool faix, deel xic



hooznyaz laauhhoh. Duez gugt meeh deec xic bail gaadt gool
faix deec. Deel gaadt gool faix deec bail dingz ndeeul, xic
roox hes ramx bais, deel xic seedt bail ral ramx genl. Legsaail
neec deec guaail laauhhoh, xic doodt maauh ndinghhal beah
deel weenl xus byaail gool faix deec, xic daaus deeuz bail

gool faix laaux ndooil.

Mbanh nix meeh gugt deec bail genl ramx daaus dauc dangz,
deel reenl byaail gool faix lix maauh hal beah, xic jaailnauz
deg legsaail neec deec, deel xic daaus gaadt gool faix deec
gueh raagt. Xez gool faix laaux lac raagt deec, deel xic qyuh
baaih lac gool faix deec daez, lac aul genl xo0ix legsaail
deec, mizguanc gool faix laaux deec raagt dauc lac xic naabt
deel daail bais. Legsaail neec deec reenl meeh gugt deec
ngaix gool faix deec naabt daail, deel xic bail raanz heeuh
raanz deel dauc dez gugt bail raanz. Hohdeec xic dauc dez

dangz meeh dangz leg bail raanz gueh genl.



